
MARSHALLESE 

 
1. Etke Raan Jeļāļọkjeņ an State in Hawaii (Ra) ej pukot bwe Medicaid en kōrọọl 

ṃōttan jān Medicaid?  
 

Kien federal eo ej kōmālim bwe jet armej me elōn̄ aer jipan̄ kōn Disabilities Education Act (IDEA, 
Kien in Jeļāļọkjeņ an Armej me Elōn̄ Handicap) im pedpedin ej jikuuļ eo, me rej kadkadin-ājmuur 
me eṃōj kōpooļ ilo an juon ri-jikuuļ Individualized Education Program (IEP, Būrookraaṃ in 
Jeļāļọkjeņ n̄an Emake), bwe ren bōk ṃōttan kōrọọl Medicaid ikijjien ri-jikuuļ ro me rekkar n̄an 
jipan̄ ikijjien wūno/taktō ilo an state eo agency in Medicaid, ņaetan Med-QUEST. 

 
2. Ra eo emaron̄ in pukot an Medicaid kōrọọl kōn ta? 

 
Ra eo emaron̄ in pukot kōrọọl jipan̄ ko aikuj ikijjien wūno im aikuj ikijjien jeļāļọkjeņ, me rej 
kadkadin-ājmuur me eṃōj kile ilo an juon ri-jikuuļ IEP n̄an ri-jikuuļ ro me rekkar n̄an bōk jipan̄ 
ikijjien wūno/taktō ilo Med-QUEST. Ikijjien jipan̄ ko im Ra eo ej bōlen pukot kōrọọl ṃōttan kiiō 
ilo Med-QUEST rej bōlen kōpooļ: etale, therapy kōn ānbwin, therapy kōn jọọb, jipan̄ ikijjien 
ron̄  (audiology), therapy kōn kōnono/kajin, jipan̄ kōn technology, jipan̄ in nōōj emejādik, im 
jipan̄ kōn ājmuur in ṃwilin. 

 
3. Ewi wāween an Ra eo kōjerbal jāān eo me ej bōk jān Medicaid? 

 
Ra eo ej kōjerbal jāān me Med-QUEST ej kōrọọl n̄an rie menin kōṃṃan im aikuj ko ikijjien 
jeļāļọkjeņ. 

 
4. Ra eo ej ke aikuj an jinen/jemen kōmālim n̄an piiļ Medicaid? 

 
Aaet. Eṃōj kakien ke Ra eo ej aikuj in bōk an jinen/jemen kōmālim mokta jān in maron̄ in claim 
bwe Med-QUEST en kōrọọl jipan̄ ko aikuj ikijjien wūno im aikuj ikijjien jeļāļọkjeņ, me rej 
kadkadin-ājmuur im eṃōj kile ilo an juon ri-jikuuļ IEP. 

 
5. Ra eo enaaj ke bar piiļ joortoklik eo aō make? 

 
Jaab. Ra eo ejāmin piiļ joortoklik eo an armej ikijjien jabdewōt jipan̄ me rej pād ilo an juon ri-
jikuuļ  IEP. 

 
6. Elan̄n̄e Ra eo ej pukot kōrọọl jān Medicaid, enaaj ke jelōte jipan̄ in 

Medicaid me ajri eo nājū ej bōk likin jikuuļ? 
 

Jaab. Jipan̄ in Medicaid me rej leļọk likin meļan in jikuuļ im likin raan in jikuuļ rejjab ekkar n̄an 
kōrọọl kōnke ejepel aer kōmaron̄ kake. Elan̄n̄e ej jelōte jipan̄ ko likin, baaṃle ko ren kūri an Raan 
būrookraaṃ eo ņaetan Health Care Contracts & Reimbursement (Bujen Kōjparok Ājmuur im 
Kōrọọl) ilo (808) 305-9787. 

 
7. Kilen kein rej ke jelōte jipan̄ in IEP me ajri eo nājū enaaj bōk? 

 
Jaab. Kilen kein rejjab kaarmejjete ak kadikļọk jabdewōt jipan̄ in IEP n̄an juon ri-jikuuļ. 

